
   Objective 1                            DATE: 01/12/2004                                           Objective 1

Ysbryd y Mwynwyr – Sicrhau Dyfodol o’r Gorffennol yn yr Ucheldiroedd.                

Mae Ysbryd y Mwynwyr, prosiect adfer cymunedol newydd sy’n werth £464,000 a sefydlwyd gan Gyngor Sir Ceredigion, newydd gael ei gymeradwyo gan Swyddfa Cyllid Ewropeaidd Cymru (WEFO).  Mae’r prosiect, sy’n ceisio manteisio ar yr etifeddiaeth cloddio metel yn Ucheldiroedd Ceredigion fel thema ar gyfer gwaith adfer, yn disgwyl creu a diogelu swyddi amser llawn.  Bydd grantiau a fydd yn werth oddeutu £300,000 at ei gilydd ar gael i grwpiau cymunedol, sefydliadau a busnesau i ymgymryd â phrosiectau sydd â chyswllt â’r dreftadaeth gloddio yn y dyfodol agos.  Bydd swyddog prosiect dynodedig yn gweithio gyda busnesau a chymunedau lleol i ddatblygu’r prosiectau hyn, a fydd yn helpu i greu delwedd ar gyfer yr ardal sy’n gyfystyr â’i gorffennol ym maes cloddio.  Mae rhanbarth ac ardal yr Ucheldiroedd yn cael ei disgrifio’n fras fel yr ardal sy’n ymestyn o Dregaron yn y de i Afon Dyfi yn y gogledd ac mae’n cynnwys cadwyni mynyddoedd Pumlumon a Chambria.  Bydd Ysbryd y Mwynwyr yn cael cyfraniadau gan Gyngor Cefn Gwlad Cymru, Llywodraeth Cynulliad Cymru a’r sector preifat.

 Dywedodd Ray Quant, cynghorydd lleol;

“Mae’r strategaeth economaidd genedlaethol yn cydnabod pwysigrwydd datblygiad diwylliannau a chymunedau gwledig trwy fanteisio ar dreftadaeth fel nwydd.  Mae olion y dreftadaeth adeiledig yn Ucheldiroedd Ceredigion o bwysigrwydd hanesyddol ac addysgiadol sylweddol.  Rydw i’n teimlo’n gyffrous dros yr ardal.”

Mae mwyafrif yr agweddau cymdeithasol ar y diwylliant cloddio wedi mynd yn angof i raddau helaeth erbyn heddiw, ond maent yn ffynonellau ysbrydoliaeth posibl i gymunedau i’w defnyddio fel themâu prosiectau, gyda gwaith hwyluso priodol.  Gellir olrhain hanes cloddio yn ôl i’r Oes Efydd er bod yr etifeddiaeth weledol fwyaf drawiadol sy’n amlwg heddiw yn deillio o weithgarwch cloddio yn ystod y 18fed, y 19eg a’r 20fed ganrif.  Mae rhai o safleoedd y cloddfeydd yn gartref i nythfeydd o ystlumod.  Mae’r tirlun, y fflora a’r ffawna prin wedi golygu bod nifer o safleoedd yr hen gloddfeydd wedi sicrhau statws Safleoedd o Ddiddordeb Gwyddonol Arbennig (SoDdGA) ac mae ganddynt statws cofadail hanesyddol, nod y prosiect yw helpu i godi ymwybyddiaeth o bwysigrwydd hyn. 

Hoffai’r prosiect glywed gan unrhyw un sy’n gwybod am unrhyw berthnasau a arferai weithio yn y cloddfeydd ac estynnir gwahoddiad iddynt ddod i gael sgwrs gyda'r swyddog prosiect.  (Am ragor o wybodaeth, cysylltwch â Peter Austin:  01545 572067).

Enghraifft o un o’r olwynion deq \O(w,^)r niferus a arferai fod yn rhan o gymeriad tirlun yr ucheldiroedd.  (Amgueddfa cloddfa Plwm ac Arian Llywernog, Ponterwyd)

Enghraifft o un o'r olwynion deq \O(w,^)r niferus a arferai fod yn rhan o gymeriad tirlun yr ucheldir.  

(Amgueddfa cloddfa Plwm ac Arian Llywernog, Ponterwyd)

Diwedd



	


FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:


http://www.euceredigion.co.uk

